
Amma onun hayat sevgisini, diinyaya baxisini vo xiisuson, intim duygularim adi
tosovviir va tofokkiir torozisindo ¢okmok, qiymoatlondirmok miimkiin deyil.

Umumen, tiirk xalqlar poeziyas: tarixinda, gérkomli Novaisiinas alim Akif
Azalpm vurguladigi kimi, iki osr xiisusilo olamotdardir; XV yiizil Olisir Novai
hozratlorini, XVI asr iso Zahiraddin Mohommaod Babur, Sah Ismayil Xotayi va
Mohommaod Flizulini s6z sonati alomino boxs etdiyino gore poetik tariximzin qizil
sohifaloridir. Onlarin yaradiciliginda dini-falsafi tislubun vo tasavviif motivlorinin
mithiim yer tutmasi ilo yanast hom do diinyoavi adobiyyatin vo odobi tomaytillorin
uistiinliik togkil etmasi, basqa sozlo, “zahir seiriyyoti” anansloari ils qirilmaz surstdo
bagliliq da imumtiirk poeziyasi tarixindo bu sonotkarlarin 6ziinomoxsus sorofli yer
tutmasini sortlondirmisdir.

GULBADANBEGIM VA RUMER GODEN

Annotatsiya. Mazkur maqolada ingliz adibasi Rumer Godenning
“Gulbadan” kitobi va uning bosh gahramoni temuriy malika, Boburmirzoning
sevimli qizi Gulbadanbegim, u yaratgan “Humoyunnoma” asari haqida fikr
yuritiladi.

Kalit so‘zlar: ingliz adibasi, Gulbadanbegim, tarixiy asar, malika, shoh va
shoir, Bobur mirzo, boburiylar sulolasi.

Abstract. This article discusses the book “Gulbadan” by the English writer
Rumer Goden and its main character, Gulbadan Begim, the beloved daughter of
Timurid princess, Baburmirza, and the work "Humayunnnoma" created by him.

Key words: English literature, Gulbadan Begim, historical work, queen, king
and poet, Babur Mirza, Babur dynasty.

Taniqli ingliz adibasi, shoira, jurnalist Rumer Goden tarixiy asarlar muallifi
sifatida ham mashhur. Uning Boburshohning qizi, temuriy malika
Gulbadanbegimning hayoti va ijodiga bag‘ishlangan kitobi boburiylar hayotini
o‘rganishda muhim manbalardan bo‘lib xizmat qiladi. “Bobur bunyod etgan davlat,

garchi bobolariniki singari bepoyon mintaqalarga yoyilmagan bo‘lsa-da, u o‘z
saltanatining sultoni — buyuk imperator darajasiga ko‘tarildi. O‘z mulkida
boshqaruv tizimini mahkam tutib, uni mohirlik bilan idora qildi. Bu o‘lkani
mahorat bilan boshgargan buyuk sulolaga asos soldi”, deb yozadi haqli ravishda
Margaret Rumer Goden o‘zining “Gulbadan” nomli kitobida.

Gulbadanbegim — O‘rta asrlarda Markaziy Osiyodagi yagona tarixchi ayol,
“Humoyunnoma” tarixiy asarining muallifi, Amir Temurning avlodi, Boburning
kenja qizi. Gulbadanbegim o‘zining jiyani bo‘lmish Akbarshohning iltimosiga
ko‘ra, 1585-87 yillarda otasi hamda o‘gay akasi, Akbarning otasi Humoyun
haqidagi xotiralariga bag‘ishlangan fors tilidagi “Humoyunnoma” nomli asarni
yozadi. Gulbadanbegimning mazkur asari ayol kishi tomonidan yozilgan
Hindistonning yagona o‘rta asr yilnomasidir. “Humoyunnoma” o‘z davriga oid
ko‘plab materiallarni oz ichiga oladi. [https://www.uzanalytics.com/tarix/4342/]

Ana shu noyob asarning muallifi haqida ingliz adibasi Margaret Rumer
Goden (1904 — 1998) 1980 yili “Gulbadan” nomli to‘rt qismdan iborat kitob
yozdi:

1.Boburshoh davri.

2.Boburshoh.

3.Humoyun hukmdorligi davri.

4. Akbar hukmdorligi davri.

Asarda qaysi shoh davri bo‘lmasin, nima haqda so‘z ketmasin, asosiy timsol
Gulbadanbegim, uning hayotiga oid tafsilotlar muallifning digqat markazida turadi.
Muallif muslima ayollar taomillarga yoshlikdan rioya qilishlarini alohida
ta’kidlaydi. Shu ma’noda, u o‘z gahramonining Boburga o‘xshash tabiatini doim
nazarda tutadi. Kitob mutolaa qilganini, Qur’oni karimni bilishini, besh vaqt
namozni ado etib, e’tiqodining mustahkam bo‘lishiga nechog‘li intilganini o‘rni-
o‘rnida bayon etadi [https://www.uzanalytics.com/tarix].

Eng avvalo, muallif temuriy malika haqida samimiylik va hurmat bilan galam
tebratganini alohida ta’kidlash lozim: “U ertaklarda uchraydigan afsonaviy
gahramonlarga xos nafis ism- Gulbadan degan go‘zal bir noma bilan atalardi.
Umrining to‘fonli va shiddatli damlarida ham u o‘zining”Gulbadan”ligini saqlab
golgan mo‘tabar bir inson edi.

Gulbadan iymoni butun, taqvodor muslima edi” [Goden.2007:6 ].

Temuriy malikaga bo‘lgan ana shunday ehtirom asarda oxirigacha davom etadi.

Mohimbegim (Boburning katta xotini) Kobuldan Ograga kelishida birga
bo‘lgan Gulbadanning jajji qiz bo‘lishiga qaramay, xotirasini hayajonli kuzatuvlar
bilan to‘ldirib borgani asarda ta’sirli ifodalangan. Boburning Mohimbegim
istigboliga chiqqani, otining jilovidan tutib, uyiga yetguncha piyoda kelgani
haqidagi lavha Hindistonda e’lon qilingan ingliz tilidagi bir maqolada: “Bu holat
uning jentelmenligini ko‘rsatadi”, deya talqin etilgan edi. Bu talqin, bir tomondan,
Boburning Mohimbegimga mehr-muhabbatini ifodalasa, ikkinchi tomondan,
Bobur shaxsiyatidagi oliyjanoblikni, sadoqatli ayolga muruvvatli bo‘lishdek
fazilatlarini namoyon qiladi [G‘aniyeva, 2008].

“Humoyunnoma”da “Boburnoma”da uchramaydigan shunday hikoyalar ham
borki, ularda Gulbadanbegimning o‘ziga Xxos ilm-idroki salmog‘ining bezagi

bo‘lmish ta’sirchan qalbining harorati sezilib turadi. Masalan, u o°zining
Boburning katta xotini Mohimbegim bilan birga Kobuldan Agraga kelishi tarixi
hagida to‘xtab, shu jumlalarni yozadi: «Rano Sango fathidan bir yil o‘tgach, onam
hazratlari — Mohimbegim Kobuldan Hindistonga keldilar. Men ham podshoh
bobomni ko‘rgani, u kishi bilan birga onalarimdan oldin keldim. Onam hazratlari
ko‘lga yetganlarida, podshoh hazratlari uch otlik muhofa yubordilar. Biz ko‘ldan
Agra tomon tez yo‘l oldik, podshoh hazratlari bizni Jaloliy ko‘lida uchratishni
mo‘ljallagan edilar. Nomozshom payti bir kishi kelib: “Hazratni ikki kurva narida
qoldirib keldim”, dedi. Podshoh bobom hazratlari to ot keltirgunlaricha toqat
gilmay, piyoda yo‘lga tushib, Nincha Mohim uyi oldida biz bilan uchrashdilar.
Onam hazratlari otdan tushmoqchi bo‘ldilar, lekin podshoh bobom kutmasdan
o‘zlari onamning otlari jilovidan ushlab, o‘z uylarigacha kelguncha piyoda
keldilar.

Onam hazratlari podshoh bobomning oldiga kelganlarida menga, kunduzi
kelib hazrat bilan uchrashgin, deb buyurdilar...”

“Humoyunnoma’”ning Zahiriddin Bobur davriga bag‘ishlangan qismi Bobur
vafoti vogealari bilan yakunlanadi. Gulbadanbegim ko‘zi to‘la yosh, alam to‘la
galbi zardobi bilan otasining vafoti tarixini yozar ekan, shu mudhish vogeaning
ro‘y berayotgan dagiqgasida otasi o‘limi arafasida gadrdonlari, garindosh-urug‘lari,
oila a’zolarining kechirgan musibat va yurak dardlarini shunday bayon qiladiki, bu
satrlarni o‘giyotgan har bir kishi, xuddi o‘sha dagiqgalarda shaxsan o‘zi ishtirok
etayotgandek his giladi. Bunday yuksak mahorat fagat Gulbadanbegimning
o‘zigagina xosdir. Ingliz adibasi asardagi ana shu jihatlarga ham e’tibor garatadi.

Agql-zakovat, ziyrak ta’b va tafakkur, chuqur ilm va unumli mehnat hosili —
“Humoyunnoma” Gulbadanbegimning nomini abadiylashtirdi. U ayol kishi
bo‘lishiga garamasdan, Zahiriddin Boburning haqiqiy farzandi ekanligini jahonga
namoyon qilgan O‘rta Sharq olimasidir [Azimjonova, 1990].

Xulosa qilib aytganda, haqiqatan ham ham “Gulbadan” asarini o‘qir
ekanmiz, noyob iste’dod va aql-zakovat sohibasi malika Gulbadanbegimning nurli
siymosi kitobxon ko‘z oldida yorqin gavdalanadi. [Imiy-ommabop usulda yozilgan
mazkur asar o‘quvchini  boburiylar tarixiga qiziqtirish bilan  birga
Gulbadanbegimning nurli galami bilan tasvirlangan xotiranoma orqali qalbimizda
bu aqlli va latofatli malikaga nisbatan mehr tuyg‘ularini uyg‘otishi tabiiydir.

BOBUR MUMTOZ SHE’RIYATIDA ILOHIY, ADABIY VA TARIXIY
SIYMOLAR OBRAZLARI TALQINIGA DOIR

Annotatsiya: Ushbu maqolada Sharq va o‘zbek mumtoz she’riyati obrazlar
silsilasi an’anasining Zahiriddin Muhakmmad Bobur she’riyatidagi badiiy ifodasi
haqida fikr yuritiladi. Unda Bobur lirikasida tasvir etilgan ilohiy, adabiy va tarixiy
timsollar talqini masalasi ochib beriladi.

Kalit so‘zlar: Bobur she’riyati, an’ana va yangilik, obraz va timsol, ilohiy
obraz, adabiy va tarixiy timsol, tahlil va talqin.

Annotation: This article talks about the artistic embodiment of the tradition
of Eastern and Uzbek classical poetry of a number of images in the poetry of
Zahiriddin Muhammad Babur. The problem of interpretation of the divine, literary
and historical symbols depicted in the lyrics of Babur is revealed.

Keys words: Babur's poetry, tradition and innovation, image and symbol,
divine image, literary and historical symbol, analysis and interpretation.

Sharq mumtoz adabiyoti milliy an’analari asosida ijod etgan ulug® shoir
Zahiriddin Muhammad Bobur betakror shaxsiyat va siyosiy arbob sifatida jahon
madaniyati taraqqiyotida o‘ziga xos o‘rin egallaydi. U butun hayoti, ijtimoiy
faoliyati, fenomenlik siymosi va badiiy ijodiyoti bilan dunyo tarixida alohida
hodisa hisoblanadi. Bobur haqida gap ketganda, odatda, uning bobomeros va odil
shohlik maqomi bilan o‘lmas xotiralari mahsuli “Boburnoma” hamda mumtoz
she’riyati tilga olinadi. Gap shundaki, Boburshoh bilan Boburinson, Boburolim
bilan Boburshoir — bularning barchasi barkamol Boburodam siymosidan, komil
qalb sohibligidan kelib chigadi. Shu o‘rinda aytish kerakki, Bobur ijodi salaflari
va zamondoshlari bilan bir adabiy an’ana kasb etadi. Chunonchi she’riyati janrlari
(g‘azallar, ruboiylar, tuyuqlar, git’a va masnaviylar...), obraz-timsollari, mavzu-
mundarijasi bilan ham ana o‘sha an’analarning o‘ziga xos ijodiy uslublar bilan

